
INNLEIING 

2022 blei generelt eit godt år for nesten alle produksjonar. Slaktegris er nokså lik. Mindre auke på kombinert 
i forhold til smågris. Forholdstal på mjølk på 1,01. God pris på kjøt. Stemninga i næringa var god gjennom 
året, men vi fekk ein stor kostnadsauke på spesielt gjødsel. Svakare norsk krone, dyrare import av varer, 
aukande byggekostnadar og dyr straum. Generell stor inflasjon. På grunn av inflasjon er rentene justert opp 
fleire gonger siste del av 2022 og endå meir i 2023.  

Eit godt jordbruksoppgjer og tilleggsforhandlingar har ført til god auke i tilskot for nesten alle. Unntak er gris 
som har tatt ut pris i marknad, og har god marknadsbalanse gjennom heile 2022. Til og med kylling fekk 
tilskot i 2022. 

Stor kostnadsauke på gjødsel, veldig varierande prisar gjennom året. Nokre kjøpte inn godt lagar i 2021 før 
prisen gjekk opp, andre ende opp med dyr gjødsel på våren 2022. Stor prisoppgang på plantevernmiddel og 
ensileringsmiddel. Vi har stor statusauke i rekneskapa som følgje av dette. Kanskje for stor? Dette er med å 
forklare mykje av auke i DB på storfe, mjølk og sau.  

Maskinkostnad går opp frå 1535 kr/daa til 1830 kr/daa på mjølk 80-120% påsett. Dette er ein auke på 295 
kr/daa eller 19%. Pr liter mjølk utgjer maskinkostnadane 1,61 kr/l. 27% av DB i mjølkeproduksjonen utan 
tilskot går til drift av maskinparken. Tala for Imek er 0,90 kr/l eller 15%. i sum går 42% av DB (utan tilskot) til 
maskiner og utstyr for bonden. Det er store variasjonar her frå bruk til bruk.  

På mjølk og gruppa 80-120% påsett (dei som fôrer opp eigen stut) har auke i DB frå 5,28 til 5,91 som er 0,63 
kr. Av dette utgjer auke i status på storfe 0,45 og auke i grovfôr 0,25. Samla auke i varelager er 0,70 eller 
større enn auke i DB. Auke i status gir fine tal på papiret, men ikkje pengar som bonden kan betale sine 
rekningar med.   

Korn klarte seg godt og gav ein fin auke på 321 kr/daa til 1965. Avlinga er nokså lik på 591 – 600, men høgare 
pris pr kg gir betre DB.  

Potet auka også med 1187 kr/daa. Gode vekstvilkår gjennom sesongen gav gode avlingar  

Mjølk. For gruppa med under 80% påsett får vi ein auke på 0,40 kr i DB pr liter mjølk, medan det er auke i DB 
pr liter mjølk på 0,63 kr på dei mellom 80-120% påsett. Mjølkeprisen auka med 0,52 kr/l og kjøtpris med 6,61 
kr/kg. Fin auke 2 år på rad.  

Sau kjem betre ut med ein etterlengta auke i DB på 129 kr til 889 kr pr. v.f.sau (utan tilskot). Kr 240 er 
statusauke på sau, som er nær dobbelt så mykje som heile auken i DB frå 2021.  

Ammekyr aukar med 2374 kr pr. ku til 12.955 kr i DB pr. ku (>50% påsett) og stut aukar med 2197 pr. slakt til 
11.674 i DB pr. slakt. Auke i kjøtpris på 8,94 kr/kg (ammeku) og 6,42 kr/kg (stut).   

Gris var 2022 eit heilt år med balanse i markedet. Kombinert enda på 30.361 kr pr purke. Opp frå 26.194 kr 
som gir ein auke på 4.167 kr eller 16%. Smågris enda på 23.664 kr pr purke. Opp frå 18.182 kr som gir ein 
auke på 5.482 eller 30%. Slaktegris enda på 549 kr pr slaktegris. Opp frå 543 kr som gir ein auke på 6 kr eller 
1%.   

Med dette bakteppet presenterer Rekneskapslag på Jæren og Dalane nøkkeltal for 2022. 
I analysen er det for kvar produksjon presentert tre grupper av nøkkeltal; alle, snitt 30% høgaste og snitt 30% 
lågaste. Me meiner at denne måten å presentera nøkkeltala på, gjer interessant og robust informasjon om 
korleis nøkkeltala er i den enkelte produksjon. Vidare er det teke med ei forklaring av enkelte nøkkeltal som 
truleg treng litt utgreiing for å forståast, og for å forklare korleis desse nøkkeltala vert rekna ut. 

Nøkkeltalstatistikken fokuserer på tala for 2022. Det er også teke med middeltal for 2021, 2020 og 2019 for 
den enkelte produksjon. Dette for å kunne sjå trendar og utvikling i nøkkeltala over tid. Når ein skal 
samanlikna tala mellom åra, må ein vera merksam på at det er ulikt tal analysar som ligg bak statistikken, der 
geografisk spreiing av bruka som inngår i statistikken vil kunne ha innverknad.  

 

TAL ANALYSAR OG GEOGRAFISK FORDELING AV ANALYSAR I STATISTIKKEN 

 

 
 
 
        
                                                                                                                                                                                                                                                                              
Kontaktpersonar for nøkkeltalanalysen er:  
 
Jostein Røysland    Per Herikstad 
Bjerkreim Rekneskapskontor AS  Hå Rekneskapslag SA 
Telefon: 51 45 21 88    Telefon: 51 43 24 47 
E-post: jostein@bras.no    E-post: per.herikstad@hgrl.no 
 
 
 
 
 
 
 
 
 
 
 
 
 
 
 
 
Foto: Silje V Nærland 
 

 
 

mailto:jostein@bras.no
mailto:per.herikstad@hgrl.no


Rekneskapslaga på Jæren og Dalane – Nøkkeltal 2022 5 

 

NØKKELTAL – NYTTEVERDI OG FORKLARING AV OMGREP BLANT TALA 
 

Kva er nøkkeltal? 

Nøkkeltalanalysen er i prinsippet ein driftsgrein-
analyse. Analysen viser kva dekningsbidrag (DB) 
kvar enkelt produksjon gjev. Dekningsbidraget skal 
dekke faste kostnadar, arbeidsvederlag og 
kapitalkostnadar. 
 
Vi har valt å kalle dette ein nøkkeltalanalyse, då 
den inneheld ein del meir informasjon enn ein 
tradisjonell driftsgreinanalyse, t.d. oppnådde 
prisar, maskinkostnad pr. eining. 

Føremål og nytteverdi av nøkkeltal 

Nøkkeltala skal gje deg som gardbrukar eit måltal 
for oppnådd økonomisk resultat i produksjonen. 
Dette måltalet kan du nytta til å samanlikna mot 
statistikken for denne produksjonen, og dermed 
sette deg mål for kva økonomisk resultat du 
ynskjer å oppnå. Nøkkeltalet kan også nyttast til 
feilsøking dersom du ikkje oppnår ønska deknings-
bidrag. Du kan også følgje eiga utviklinga frå år til 
år. 
 
Ved å samanlikna nøkkeltala kan vi måle 
økonomisk utvikling i den enkelte produksjon over 
tid. Bankar og Innovasjon Norge vil ofte krevje at 
driftsplan/ budsjett må underbyggast med ein 
nøkkeltalanalyse. 
 
Nøkkeltala er viktige då dei byggjer på analyse av 
reelt oppnådde produksjonsresultat og rekne-
skapstal frå eit breidt utval av produsentar. 

Tolking av nøkkeltala som er presentert 

Det er vist tre kolonnar av informasjon: 

• Middel – er gjennomsnitt av alle tala i 
analysen 

• Høgaste 30% - dette er gjennomsnittet av dei 
30% høgaste DB 

• Lågaste 30% - dette er gjennomsnittet av 30% 
lågaste DB 

 
Ved å ta snittet av ei gruppe vil me få ei vekting av 
nøkkeltalet som tek omsyn til kor mange bruk som 
ligg kor på skalaen innafor gruppa. Dermed vert 
nøkkeltalet meir robust.  
 

Det fortel noko om 
nøkkeltalet for føretaka i 
denne enden av skalaen, og 
ikkje bare for nokre få 
føretak som oppnår dette 
talet. 
 
Desse kolonnane er 
kategorisert etter DB per 
husdyr - utanom i 
mjølkeproduksjon der det er skilja ved hjelp av DB 
per liter. 

Nøkkeltala må brukast med varsemd 

I den enkelte produksjon viser linja ”Tal bruk” kor 
mange føretak som fått utarbeida analysen.  
 
For produksjonar med lågt tal bruk må 
informasjonen brukast med stor varsemd, då 
resultatet frå eit enkelt bruk får stor innverknad på 
tala for denne produksjonen. Dess fleire bruk som 
har fått utarbeida analyse for ein produksjon, dess 
sikrare blir dermed  statistikkgrunnlaget for denne 
produksjonen.  
 
Nøkkeltalanalysar vert utarbeida som betalings-
oppdrag frå våre kundar. Vårt inntrykk er at det er 
ei overvekt av dei fagleg interesserte kundane, og 
dei kundane som får rimeleg gode økonomiske 
resultat, som oftast er interessert i å få utarbeida 
nøkkeltalanalyse. Dermed kan nøkkeltala vera 
noko betre enn det næringa generelt oppnår.  
 
Elles er det også skilje på dei naturgitte vilkåra  
(t.d. høgd over havet, jordsmonn o.l.) mellom dei  
enkelte gardane som inngår i statistikken. Dette vil  
også verke inn på oppnådde resultat.  

Forklaring av enkelte nøkkeltal 

Nedanfor har vi forklart enkelte nøkkeltal, kva som 
ligg bak desse tala, og kva dei måler/gjev uttrykk 
for. 
 
DB m/tilskot 
Nøkkeltalet viser DB pr. produsert eining inkludert 
produksjonstilskot som er direkte knyta til denne 
produksjonen.  Areal- og kulturlandskapstilskotet 
er  inkludert i husdyrproduksjonane. Desse tilskota 
er fordelt mellom dei ulike grovfôrproduksjonane i 
føretaket i same forhold som dei variable 
kostnadane til grovfôret er fordelt mellom desse 
produksjonane.  
 
DB pr. daa grovfôr areal 
Dekningsbidrag i aktuell produksjon dividert på daa 
grovfôr som denne produksjonen nyttar. 
Nøkkeltalet viser kva den aktuelle produksjonen 
«betalar» for kvart daa grovfôr. Om grovfôrarealet 
er ein avgrensande faktor på garden, er dette eit 
viktig nøkkeltal for å sjå om denne faktoren er godt 
utnytta. Nøkkeltalet er også interessant til å 
samanlikne kva DB ulike produksjonar gjev pr. daa 
grovfôr, dersom ein vurderer å endre produksjon / 
bruk av arealet.  
 
DB pr. m2 husdyrrom/bingeareal 
Totalt dekningsbidrag i produksjonen dividert på 
m2 husdyrrom.  Husdyrrom skal forståast som dei 
romma der det er husdyr.  Bygningsareal til kontor, 
vaskerom, fôrlager og liknande er ikkje husdyrrom.  
Dette nøkkeltalet gjev uttrykk for kva inntjening  
1 m2 husdyrrom i bygningen har. Innafor slaktegris, 
eggproduksjon og slaktekylling finnes det ulike 
produksjonskonsept som har ulik produksjonstid 
og produksjonseffektivitet – t.d. PrimaGris, 
industrikylling. Dermed vil det ikkje vera mogleg å 
samanlikna DB pr. dyr direkte ved ulike konsept.  
 
DB pr. kull /pr. årspurke – smågrisproduksjon 

• DB pr. kull er totalt dekningsbidrag i 
smågrisproduksjon dividert på totalt tal kull 
gjennom året. 

• DB pr. purke er totalt dekningsbidrag i 
smågrisproduksjonen dividert på tal årspurker.  

 
Ut frå definisjonen over vil utrekning av tal 
årspurker krevje nøyaktige registreringar gjennom 
heile året. Vår erfaring er at det er ulikt kor nøye 

dette vert gjort. DB per purke må difor brukast 
med varsemd. 
 
Produsert tal gris pr. kull / årspurke 

• Totalt produsert tal gris dividert på tal 
årspurker 

• Totalt produsert tal gris dividert på totalt tal 
grisekull pr. år. 

 
Framfôringsprosent – smågris 
Tal smågris som blir fôra fram til slakt, dividert på 
totalt tal smågris + slaktegris frå besetninga. 
Nøkkeltalet gjev dermed uttrykk for kor stor del av 
alle smågris som blir fôra fram til slaktegris i eigen 
besetning.  
 
Gagnslam pr. vinterfôra sau 
Gagnslam er dei lamma som har blitt til gagn 
/nytte. Dvs. lamma som enten er blitt slakta, selde 
til livs eller er i besetninga pr. 31.12., dividert på tal 
vinterfora sauer. 
 
Korrigerte dekar pr. ”kueining” 
Dette nøkkeltalet består av to omgrep som må 
forklarast: 
 
Korrigerte daa (dekar):  
Sum daa fulldyrka jord og overflatedyrka jord til 
eng og beite, dividert på 1 + sum daa kulturbeite 
dividert på 2,5. Døme:  100 daa fulldyrka jord + 65 
daa kulturbeite = 100 + 65/2,5 = 126 korrigerte 
daa. 
 
Kueining: 
Ei kueining er grovfôretande dyr pr. år etter 
følgjande omrekningsfaktor: 

• 1 ku 

• 1 avlsokse 

• Ungdyr > 1 år dividert på 4 

• Ungdyr < 1 år dividert på 8 

• Sauer og lam dividert på 8 – 10 alt etter 
innslag av utmarksbeite 

• Geit og kje dividert på 5 

Desse omrekningsfaktorane er grunnlaget når 
kostnader til grovfôrproduksjon og maskin-
kostnader til grovfôretande dyr skal fordelast 
mellom dei ulike dyreslaga. 
 
Dersom tal korrigerte dekar pr. ”kueining” er 
høgare enn snittet, betyr dette at garden/føretaket 
i utgangspunktet bør ha rikeleg tilgang på grovfôr. 

Er talet lågare enn snittet, kan dette bety at 
grovfôrarealet er avgrensa, og / eller at garden tek 
høge avlingar pr. daa. Dette talet må i denne 
samanheng sjåast saman med dei andre utgiftene 
til fôr og dei naturgjevne forholda eininga driv 
under. 
 
Behaldningsendring 
Denne posten under «produksjonsinntekter» vert 
påverka av to forhold: 
1. Om mengde dyr, varelager er meir eller mindre 
ved årsslutt i forhold til starten på året.  
2. Om verdien pr. dyr eller annan varelager-eining 
har gått opp eller ned i løpet av året. 
 
Verdien per dyr vert sett ut frå slakteverdien kvart 
år (i planteproduksjonen er det vanleg salsverdi av 
produktet). Det betyr at om prisen per kg slakt 
aukar/minkar, så auker/minkar 
«produksjonsinntektene» av det prisen per kg 
slaktet har endra seg, men også på grunn av at 
kvart dyr i fjøset har fått auka/redusert verdi. 
 
Maskinkostnader pr. daa / pr. liter 
I maskinkostnadene inngår  vedlikehald av 
maskinar og traktorar, leasing av maskinar, maskin-
leige, drivstoff, forsikring, 15% avskriving av 
maskinar og traktorar samt andre små-
investeringar under aktiveringsgrense. 
Rentekostnaden er ikkje med. 
 
Dette nøkkeltalet kjem fram ved at den enkelte 
gardbrukar fordeler dei totale maskinkostnadane i 
rekneskapet skjønnsmessig mellom aktuelle 
produksjonar i føretaket.  
 
For dei grovfôrbaserte produksjonane (storfe, sau 
og geit) vert maskinkostnadane fordelt mellom 
desse produksjonane etter same forhold som 
grovfôrkostnadane i korrigerte daa pr. ”kueining”. 
Men her i dette nøkkeltalet vert det lagt til grunn 
at 10 daa kulturbeite = 1 daa fulldyrka jord. 
 
Nøkkeltalet gjev dermed uttrykk for kor mykje 
maskinkostnadar produksjonen krev ut frå det 
produksjonsopplegget som er valt på bruket. For 
grovfôrproduksjonane er det ikkje sortert noko 
mellom mekaniseringslinjene for grovfôr. 
 
Maskinkostnadar kraftfôrbaserte produksjonar 

Dette er maskinkostnadar direkte knyta til  
kraftfôrbaserte produksjonar, fastsett ved skjønn 
av kunde. I tillegg vil kostnad til borttransport av 
husdyrgjødsel inngå her. Husdyrgjødsel frå 
kraftfôrbaserte produksjonar som blir brukt i eigen 
grovfôrproduksjon vert belasta grovfôr-
produksjonen. 
 
Nyttbar kalv pr. ammeku 
Dette er kalvane som har blitt til gagn /nytte. Dvs. 
sum kalvar som har blitt slakta, selde til liv eller er i 
besetninga pr. 31.12., dividert på tal ammekyr. 
 
Påsettprosent – mjølkeku og ammeku 
Dette er forholdet mellom kyr og ungdyr (dvs. 
andre storfe) i snitt pr. 01.01. og 31.12. Er dette 
forholdet «ei ku til to ungdyr», er påsettprosenten 
100. Nøkkeltalet gjev uttrykk for kor stor del av 
fødde kalvar som blir fôra fram til eiga rekruttering 
av nye kyr /sal av livkviger, og slakt av oksar.  
 
Påsettprosent på 120% kan oppnåast ved at 
kalvane frå kvigene blir inkludert i besetninga, dvs. 
at det er rask utskifting av kyrne. Besetningar med 
påsettprosent over 120% er inkludert innkjøpte 
kalvar til framfôring. Denne gruppa blir nytta fordi 
det er for vanskeleg å isolere dei innkjøpte kalvane  
som eiga produksjonsgruppe i form av 
okseoppdrett/livdyr. 
 
I føretaka er det forskjell på innretting i strategi, 
bygningskapasitet og disponibelt arealgrunnlag hjå 
dei som driv desse produksjonane. Det er difor 
viktig å nytte påsettprosent som eit kriterium når 
oppnådde DB og produksjonsresultat frå ulike 
føretak skal samanliknast. 
 

Variable grovfôrkostnader pr. daa 
Kostnadar pr. daa grovfôr til gjødsel, kalk, såfrø, 
plantevern, konserveringsmidlar og rundballeplast 
i grovfôr-produksjonen. 
 

For å ta omsyn til at grovfôrarealet består både av 
fulldyrka jord, overflatedyrka jord og innmarks-
beite med ulike avlingsnivå, er det gjort same 
utrekninga av daa grovfôrareal som under 
”Korrigerte daa pr. kueining”. 
 
% dyr på utmarksbeite – sau 
Dette er tal dyr som har fått tilskot frå beite på   
utmarksbeite, dividert på totalt tal dyr om 
sommaren. 



Rekneskapslaga på Jæren og Dalane – Nøkkeltal 2022 8 

 

DEKNINGSBIDRAG VIST GRAFISK  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
                                                                                          
        
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Merknad: Årsaka til den store nedgangen i 
dekningsbidraget på sau i 2016 er overproduksjon i 
markedet (lågare slaktepris og lågare statusverdi). 

NØKKELTAL FOR DEI ENKELTE PRODUKSJONANE 

 

1. KORN   

 
 

 
 
Merknad: 
I kornproduksjon er det ikkje skilje mellom ulike kornsortar, men det er i all hovudsak bygg som inngår i 
statistikken. 
 
Tal for leiepris på jord er henta frå Landbruksdirektoratet sine nettsider, og gjeld statistikk for heile 
Rogaland.  

2. POTET 

 
 

 
 
Merknad: 
I potetproduksjon inngår både matpotet og fabrikkpotet. 
Potet, omsett gjennom egne gardsutsal og liknande, inngår ikkje i statistikken. 

 
Tal for leiepris på jord er henta frå Landbruksdirektoratet sine nettsider, og gjeld statistikk for heile 
Rogaland. 

3. MJØLKEPRODUKSJON, PÅSETT UNDER 80% 

 
 

 
 
Merknad: Tal for leigepris på jord er henta frå Landbruksdirektoratet sine nettsider, og gjeld statistikk for 
heile Rogaland.  
Når det gjeld tala for innandørsmekanisering kjem desse berre frå Bjerkreim og Rennesøy. 

4. MJØLKEPRODUKSJON, PÅSETT 80-120%   

 

 
Merknad: Når det gjeld tala for innandørsmekanisering kjem desse berre frå Bjerkreim og Rennesøy. 

5. MJØLKEPRODUKSJON, PÅSETT OVER 120%  

 

 

Merknad: Når det gjeld tala for innandørsmekanisering kjem desse berre frå Bjerkreim og Rennesøy. 

6. OKSAR 

 
 
Merknad: 
I statistikken inngår okseoppdrett basert både på eigne oksar og innkjøpte oksar. 
 
Å lage statistikk her med «to strek under svaret» er særs vanskeleg. Dette då: 

• Oksane i IB og UB får vi tal over/under 1 år. Dette er veldig «grovmaska» 

• Om det er ulik verdi på oksane i IB og UB påverkar dette «tal oksar». Kor mykje er vanskeleg å 

fastsetje eksakt.  

Me arbeider med å få til betre løysing her.  

Når det gjeld tala for innandørsmekanisering kjem desse berre frå Bjerkreim og Rennesøy. 

7. AMMEKYR, PÅSETT UNDER 50% 

 
 
 
 
 
Merknad: 
I statistikken for ammeku inngår: 

• tunge og lette rasar 

• driftsopplegg der kalven blir solgt etter fyrste beitesesong. 
 
Når det gjeld tala for innandørsmekanisering kjem desse berre frå Bjerkreim og Rennesøy. 

8. AMMEKYR, PÅSETT OVER 50% 

 
 
 
Merknad: 
I statistikken for ammeku inngår: 

• tunge og lette rasar 

• besetningar med fullt påsett/framfôring av alle kalvar. 

Når det gjeld tala for innandørsmekanisering kjem desse berre frå Bjerkreim og Rennesøy.  

9. SAU 

 
 
Merknad: 
I statistikken inngår driftsanalysar for sauebesetningar med ulike rasar, men hovudtyngda av analysane er frå 
besetningar med Norsk Kvit Sau. 
 
Når det gjeld tala for innandørsmekanisering kjem desse berre frå Bjerkreim og Rennesøy. 

10. SMÅGRIS 

 
 
Merknad: 
 I statistikken inngår driftsanalysar for smågrisprodusentar som driv både: 

• rein smågrisproduksjon, dvs. sal av alle fødde smågris ut over dei som blir behaldt til eiga 
rekruttering 

• kombinert smågrisproduksjon, dvs. framfôring av ein del av fødde smågris, i tillegg til sal av smågris  
• Dette gjeld produsentar som fôrar fram under 50% av smågrisen (ref framfôringsprosent) 

 
 
 



Rekneskapslaga på Jæren og Dalane – Nøkkeltal 2022 20 

 

11. GRIS KOMBINERTPRODUKSJON 

 
 
Merknad: 
I statistikken inngår driftsanalysar for smågrisprodusentar som driv kombinert slakte- og smågrisproduksjon, 
der mange fôrar fram ein svært stor del av fødde smågris.  

• Dette gjeld produsentar  som fôrar fram over 50% av smågrisen (ref. framfôringsprosent)  

Når det gjeld tala for innandørsmekanisering kjem desse berre frå Bjerkreim og Rennesøy. 

12. SLAKTEGRIS 

 
 
 
 
 
Merknad: 
I statistikken inngår driftsanalysar for slaktegrisprodusentar basert på innkjøpt smågris. 

• Smågrisprodusentar, som fôrar opp eigne smågris til slaktegris, inngår anten i statistikken for smågris 

eller kombinertproduksjon. 

Når det gjeld tala for innandørsmekanisering kjem desse berre frå Bjerkreim og Rennesøy. 

13. EGGPRODUKSJON 

 
 
 
 
 
Merknad: 
I statistikken inngår berre analysar frå konsumeggprodusentar. 
 
Når det gjeld tala for innandørsmekanisering kjem desse berre frå Bjerkreim og Rennesøy.  

14. SLAKTEKYLLING 

 
 
 
 
Merknad: 
I statistikken inngår produsentar med noko ulike produksjonskonsept, dvs. ulik tyngde på kyllingen når den 
blir slakta. 

 
Når det gjeld tala for innandørsmekanisering kjem desse berre frå Bjerkreim og Rennesøy. 

